
  

Održani susreti Udruženja građana geodetske struke „Geodet“

U Gračanici su 7. 5. 2016. godine održani XXIII. redovni susreti Udruženja građana geodetske struke
„Geodet“. Ovo je bila istovremeno i prigoda obilježiti 55 godina postojanja ovog Udruženja.

Članovi Udruženja i gosti su se okupili u središtu Gračanice, ispred Osman-kapetanove medrese, odakle su
krenuli do zgrade Općine, gdje se održao radni dio ovogodišnjih susreta.

Na početku radnog dijela sve članove Udruženja i goste pozdravio je predsjednik Haris Bilajac, zaželjevši
im dobrodošlicu, nakon čega je podnio izvještaj o radu Udruženja u proteklom periodu.



Prisutnima su se obratili i Željko Obradović, direktor Federalne uprave za geodetske i imovinsko-pravne
poslove, Adelko Krmek, predsjednik Geodetskog društva Herceg-Bosna, Anđa Zimić, direktorica CILAP
projekta, i Aida Hodžić u ime načelnika općine Gračanica Nusreta Helića, pod čijim su se
pokroviteljstvom i održavali ovogodišnji susreti.

Nakon toga uslijedio je stručni dio te su održane prezentacije. Denis Tabučić, koordinator CILAP
projekta za FBiH, održao je prezentaciju o aktivnostima CILAP projekta; Ferid Durmišević, pomoćnik
načelnika općine Gradačac, prezentirao je aktivnosti digitalnog arhiva u općini Gradačac; Željko
Obradović, direktor Federalne uprave za geodetske i imovinsko-pravne poslove, održao je prezentaciju o
projektima i aktivnostima Federalne uprave za geodetske i imovinsko-pravne poslove; Nadir Medarić,
pomoćnik načelnika za geodetske i imovinsko-pravne poslove općine Tešanj, održao je prezentaciju o
iskustvima općine Tešanj u implementaciji RERP projekta i harmonizaciji katastarskih i
zemljišnoknjižnih podataka; dok je Nusreta Helić, pomoćnica načelnika za prostorno uređenje općine
Gračanica, prisutne upoznala s koristima i ulogom ovoga sektora u implementaciji RERP projekta.

Na kraju radnog dijela uručene su i zahvalnice zaslužnim pojedincima za podršku Udruženju građana
geodetske struke „Geodet“ i promociju geodetske struke.

